
Qëllimi i konsulencës
Qëllimi i kësaj konsulence është ofrimi i ekspertizës për realizimin e vlerësimit afatmesëm të projektit KEEN. 
Përshkrimi i projektit

Projekti KEEN është koalicion strategjik i katër organizatave të shoqërisë civile të cilat angazhohen në fushën e arsimit, punësimit dhe politikave sociale. Ky projekt financohet nga Bashkimi Evropian dhe ka për qëllim përmirësimin e punësueshmërisë së grupeve në nevojë në Kosovë dhe përfshirjen e tyre në zhvillimin e politikave, në vendimmarrje dhe në monitorimin e zbatimit të tyre në nivel qendror dhe lokal. KEEN synon të përafrojë ndërlidhjen ndërmjet programeve të arsimit dhe aftësimit me kërkesat e tregut të punës.
Përshkrimi i hollësishëm i detyrave të punës

Qëllimi i angazhimit të ekspertit është realizimi i vlerësimit afatmesëm të projektit, përkatësisht vlerësimi i shkallës së zbatimit të aktiviteteve të projektit në dy vitet e para të zbatimit të projektit (2016-2017) dhe ofrimi i rekomandimeve lidhur me përmirësimin e zbatimit të projektit në dy vitet në vijim (2018-2019). Vlerësimi duhet të realizohet përmes katër aspekteve në vijim: 

1) Efikasiteti – deri në çfarë mase janë arritur objektivat e projektit dhe cilët janë faktorët kryesorë që kanë ndikuar në (mos)arritjen e objektivave të projektit. 

2) Relevanca – sa ka qenë i dobishëm projekti për grupet e synuara të projektit, në zgjidhjen e problemeve dhe sfidave që ndërlidhen me ndërhyrjet e projektit. 

3) Qëndrueshmëria – vlerësimi nëse rezultatet e arritura të projektit do të vazhdojnë ndikimin e tyre edhe pas përfundimit të projektit dhe si është zbatuar projekti në kontekstin institucional. 

4) Procesi – sa ka qenë rrjedha e procesit e mjaftueshme dhe e kënaqshme dhe si mund të përmirësohet.       

Metodologjia për realizimin e vlerësimit afatmesëm të projektit duhet të përfshijë: 

· Rishikimin e dokumenteve të projektit (raporteve, politikave, planeve, studimeve). 

· Realizimin e intervistave me ekipin menaxhues të projektit, me bashkëpunëtorët institucional të projektit dhe përfituesit tjerë nga aktivitetet e projektit. 

· Krahasimin e caqeve të synuara të projektit me treguesit e arritshmërisë. 
Raporti i vlerësimit afatmesëm të projektit duhet të ndjekë strukturën në vijim: 

· Përmbledhjen ekzekutive 
· Përshkrimi i arritjeve të projektit (përshkrimi i objektivave dhe rezultateve të arritura)
· Vlerësimi i projektit (Efikasiteti, Relevanca, Qëndrueshmëria dhe Procesi) 
· Mësimet e nxjerra dhe rekomandimet
· Lista e takimeve dhe vizitave gjatë vlerësimit (aneks). 
Rezultatet e pritshme

1) Mblidhen të dhënat sasiore lidhur me treguesit e zbatimit të projektit;

2) Të gjithë përfituesit institucional të projektit ofrojnë vlerësimin e tyre mbi zbatimin e aktiviteteve përkatëse të projektit;  
3) Hartohet raporti i vlerësimit afatmesëm të projektit; 
4) Ekipi menaxhues i projektit ndjek rekomandimet e nxjerra nga vlerësimi afatmesëm i projektit.
Kualifikimet

· Kualifikim i nivelit baçelor, preferohet niveli master, në fushën e shkencave sociale. 

· Njohje e mirë e sistemit të arsimit dhe punësimit në Kosovë.

· Përvojë në vlerësimin e projekteve, në veçanti projekteve të financuara nga Bashkimi Evropian. 

· Shkathtësi të mira të shkrimit të hulumtimeve, raporteve, analizave, e tjera.

· Njohje solide e softuerëve statistikorë.

· Njohje e shkëlqyeshme e gjuhës shqipe dhe angleze.
Raportimi

Konsulenti i raporton menaxherit të projektit, Kushtrim Bajrami.
Konsulenti duhet që jo më larg se 2 javë pas nënshkrimit të kontratës të paraqes draftin e parë të vlerësimit. Dokumenti duhet të dorëzohet në formë elektronike (në formatin Ms Word, fonti Times New Roman, madhësia e fontit 12), në gjuhën shqipe. 

